ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՐԾԻՔՆԵՐԻ

	1. ՀՀ ֆինանսների նախարարություն
	19.02.2025թ․

	
	N 01/34/3718-2025

	Ելնելով վերոգրյալից՝ հայտնում ենք, որ եթե ֆինանսական միջոցների հատկացումը պայմանավորված է՝
- 2024թ. առանց ֆինանսական միջոցների առկայության կնքված պայմանագրերի ակտիվացման համար, ապա առաջարկում ենք որպես ավելորդ դրույթ հանել նախագծի 2-րդ կետը և առանձին հավելվածով ներկայացնել գնումների պլաններ.
- 2025թ. առանց ֆինանսական միջոցների առկայության կազմակերպվող կամ կազմակերպված ընթացակարգերի արդյունքում դեռևս կնքված պայմանագրերի ակտիվացման համար, ապա առաջարկում ենք նախագծի հաստատման հարցին անդրադառնալ պայմանագրերը կնքվելուց հետո:
	Չի ընդունվել
Հատկացումները վերաբերում են միայն կնքված պայմանագրերին կամ շահած գին ունեցող մրցույթներին, սակայն անվանացանկը ներկայումս հնարավոր չի լրացնել, քանի որ ապրանքատեսակները բազմազան են և ԳՄԱ կոդերը տարբեր են կիրառվել մարզերում։ Հաշվի առնելով հարցի հրատապությունը և ներկայումս այդ մեծ ծավալի ԳՄԱ կոդերի՝ պայմաագրերից դուրսհանման անհնարինությունը՝ Նախագծում ներառվել է 2–րդ կետը։

		Միաժամանակ հայտնում ենք, որ նախագծի հավելված 6-ի գնումների պլանում 1236 ծրագրի 32006 միջոցառման շրջանակներում բյուջետային ծախսերի տնտեսագիտական դասակարգման «Այլ մեքենաներ և սարքավորումներ» հոդվածով նախատեսվում է 149,152.9 հազ. դրամի նվազեցում, սակայն հավելված 1-ում նշված հոդվածով նվազեցումը կազմում է 148,885.9 հազ. դրամ:
	Ընդունվել է ի գիտություն



	Տեղեկացնում ենք, որ Նախագծով ներկայացված վերաբաշխման միջոցները ներառված են 2024 թվականին ստանձնված, սակայն 2024 թվականի դեկտեմբերի 31-ի դրությամբ փաստացի չիրականացված պայմանագրային պարտավորությունների ցանկում։
	Ընդունվել է ի գիտություն
Հաշվի առնելով 2024թ․–ին չիրականացված պայմանագրային պարտավորությունների տարեսկզբյան մնացորդի հաշվին ֆինանսավորման ժամանակացույցը և մանկապարտեզների գույքով ապահովման հարցի հրատապությունը՝ ներկայումս առաջարկվում է վերաբաշխում ՀՀ ԿԳՄՍՆ 2025թ․–ի բյուջեով նախատեսված միջոցներից, սակայն 1236 ծրագրի 32006 միջոցառման գումարը չի բավարարելու տարվա ընթացքում դպրոցների և մանկապարտեզների գույքի ձեռքբերման համար։ Խնդրի լուծման նպատակով անհրաժեշտ է լինելու տարվա ընթացքում լրացուցիչ միջոցներ ներգրավելու։

	2․ ՀՀ Արարատի աշխատակազմ
	18.12.2024թ․

	
	N 01//01144-2025

	Ի պատասխան    Հայաստանի Հանրապետության   փոխվարչապետի գրասենյակի ղեկավարի 17  փետրվարի 2025 թվականի  թիվ 03.1/03.62/5153-2025  հանձնարարականի  «Հայաստանի Հանրապետության 2025 թվականի պետական բյուջեի մասին» օրենքում փոփոխություն և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու մասին» ՀՀ կառավարության որոշման նախագիծը   քննարկվել է  Արարատի մարզպետի աշխատակազմում :  
  Նախագծի  հավելվածների   վերաբերյալ առաջարկություններ  չկան,առաջարկվում է  նախագծում ավելացնել  կետ որով թույլատրել ՀՀ մարզպետների աշխատակազմերին   2024թվականին մատակարարների հետ կնքված  պայմանագրերի գործողության ժամկետը երկարաձգել ողջամիտ ժամկետով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 4-րդ ենթակետի պահանջները:
	Չի ընդունվել 
Ողջամիտ ժամկետների սահմանումը պատվիրատուի ղեկավարների (մարզպետի աշխատակազմերի) լիազորություններում է (կնքված պայմանագերրում այդ մասին նշվում է)

	3․ ՀՀ Վայոց Ձորի մարզպետի աշխատակազմ
	18.02.2025թ․

	
	N 01/13/1060-2025 

	Ի կատարումն ՀՀ փոխվարչապետի գրասենյակի ղեկավարի 2025 թվականի փետրվարի 17-ի թիվ 03.1/03.62/5153-2025 հանձնարարականի՝ հայտնում եմ, որ ««Հայաստանի Հանրապետության 2025 թվականի պետական բյուջեի մասին» օրենքում փոփոխություն և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ Վայոց ձորի մարզպետի աշխատակազմում: Նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն


	4․ ՀՀ Շիարկի մարզպետի աշխատակազմ
	18.02.2025թ․

	
	N 01//01554-2025

	Ի պատասխան ՀՀ փոխվարչապետի գրասենյակի ղեկավարի 2025 թվականի փետրվարի 17-ի № 03.1/03.62/5153-2025 գրության՝ հայտնում ենք, որ ««Հայաստանի Հանրապետության 2025 թվականի պետական բյուջեի մասին» օրենքում փոփոխություն և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ Շիրակի մարզպետի աշխատակազմում:
Ելնելով քննարկման արդյունքներից՝ տեղեկացնում ենք, որ 2024 թվականի ընթացքում ՀՀ Շիրակի մարզի համայնքների թվով 20 մանկապարտեզների համար հայտարարված մրցույթների արդյունքում մատակարարների կողմից մատակարարված, սակայն չվճարված գումարը կազմում է 41884.6 հազ. դրամ:
Նախորդ պայմանագրերի միակողմանի լուծմամբ պայմանավորված, չմատակարարված  ապրանքների համար հայտարարվելու են նոր մրցույթներ: Իսկ նոր մրցույթների անցկացման համար, որպես ապրանքների միավորի արժեք հիմք է ընդունվել նախահաշվային արժեքները և անհրաժեշտ գումարը կազմում է 57317.0 հազ դրամ (կցվում է): 
Ընդամենը մատակարարված և չվճարված, ինչպես նաև նոր մրցույթներ հայտարարելու համար ՀՀ Շիրակի մարզպետի աշխատակազմին անհրաժեշտ է 99201.6 հազ. դրամ:
Միաժամանակ հայտնում ենք, որ մանկապարտեզների համար գույքի կարիքի վերագնահատման արդյունքում պարզվել է, որ լրացուցիչ գույքի ձեռքբերման անհրաժեշտություն կա, որի համար անհրաժեշտ է 46918.330 հազ.դրամ (կցվում է):
	Ընդունվել է
Աշխատանքային կարգով քննարկվել է, գումարները ճշգրտվել են

	5․ ՀՀ Գեղարքունիքի մարզպետի աշխատակազմ
	19.02.2025թ․

	
	N 01//1360-2025

	Նկատի ունենալով, որ ՀՀ կառավարության 2024 թվականի հունիսի 27-ի N 1000-Ն որոշմամբ ՀՀ Գեղարքունիքի  մարզի Մարտունի համայնքի Ծովասար բնակավայրի և Վարդենիկ բնակավայրի Բանավան թաղամասի մանկապարտեզների գույքի ձեռքբերման համար 2024 թվականի ընթացքում կազմակերպված գնումների գործընթացի արդյունքում ձեռք չի բերվել 16 անուն գույք, որոնց նախահաշվային գինը կազմում է 7316000 (յոթ միլիոն երեք հարյուր տասնվեց հազար) ՀՀ դրամ, առաջարկում եմ որոշման նախագծի հավելված 2-ում և հավելված 3-ում  «Գեղարքունիքի մարզ» բաժնում «Մարտունու համայնքի Ծովասար գյուղի մանկապարտեզ» տողում «1 643,9»  թվերը փոխարինել «3413,0», իսկ «Մարտունու համայնքի Վարդենիկ բնակավայրի Բանավան թաղամասի թիվ 1 մանկապարտեզ» տողում «1983,0» թվերը՝ «3903,0» թվերով: Հավելված 1-ում «ՀՀ Գեղարքունիքի մարզպետի աշխատակազմ» բաժնում «3626,9» թվերը  փոխարինել «7316,0» թվերով:
	Ընդունվել է ի գիտություն
[bookmark: _GoBack]Աշխատանքային կարգով քննարկվել է մարզպետի աշխատակազմի հետ, լրացուցիչ գումարներ պահանջվում էին չկայացած մրցույթների մասով, որոնց համար գումարները հատկացվելու են առաջիկայում արդեն կնքված պայմանագրերի չափով։

	6․ ՀՀ Կոտայքի մարզպետի աշխատակազմ
	18.02.2025թ․

	
	N 01/10․1/01352-2025

	  Տեղեկացնում եմ, որ Կոտայքի մարզպետի աշխատակազմի կողմից «Հայաստանի Հանրապետության 2025 թվականի պետական բյուջեի մասին» օրենքում փոփոխություն և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է, որի վերաբերյալ կան հետևյալ առաջարկությունները.
  ՀՀ կառավարության որոշման նախագծի համաձայն ՀՀ Կոտայքի մարզի 9 մանկապարտեզների գույքի և տեխնիկայի ապահովման համար նախատեսվում է հատկացնել 4 294 700 ՀՀ դրամ: 
Ներկայացված ցանկից դուրս է մնացել Նաիրի համայնքի Զովունի բնակավայրի մանկապարտեզը, որի ներառելու պարագայում ՀՀ Կոտայքի մարզի 10 մանկապարտեզների անհրաժեշտ գույքային ամբողջությունը համալրելու նպատակով ՀՀ Կոտայքի մարզպետի աշխատակազմին անհրաժեշտ կլինի հատկացնել 11 693 000 ՀՀ դրամ: 2024 թվականին ամբողջությամբ չեն մատակարարվել գույքի որոշ չափաբաժիններ՝
1.	Մսաղացի և օդափոխման սարքավորումների համար հայտարարվել են գնման ընթացակարգեր, որոնք այդպես էլ չեն  կայացել,
2.	Էլեկտրոնային դաշնամուրի, դիմադիրով սեղանի և մետաղական պահարանի գծով ունեցել ենք կնքված պայմանագրեր, սակայն պայմանագրերը չեն կատարվել,
3.	Թվով 12 չաբաժինների ապրանքներ չեն հասցրել մատակարարվել Նաիրի համայնքի Բուժական բնակավայրի մանկապարտեզ:
      Այսպիսով ՀՀ Կոտայքի մարզի 10 մանկապարտեզների անհրաժեշտ գույքային ամբողջությունը համալրելու նպատակով առաջարկում ենք ՀՀ Կոտայքի մարզպետի աշխատակազմին հատկացնել 11 693 000 ՀՀ դրամ, որից Հրազդան համայնքի թիվ 6 մանկապարտեզ` 1 150 000 ՀՀ դրամ, Հրազդան համայնքի թիվ 8 մանկապարտեզ` 1 150 000 ՀՀ դրամ, Հրազդան համայնքի թիվ 11 մանկապարտեզ` 1 150 000 ՀՀ դրամ, Աբովյան համայնքի Արամուս գյուղի մանկապարտեզ` 1 150 000 ՀՀ դրամ, Աբովյան համայնքի Բալահովիտ գյուղի մանկապարտեզ` 1 150 000 ՀՀ դրամ, Նաիրի համայնքի Արագյուղ գյուղի մանկապարտեզ` 1 150 000 ՀՀ դրամ, Նաիրի համայնքի Բուժական գյուղի մանկապարտեզ` 1 993 000 ՀՀ դրամ, Նաիրի համայնքի Պռոշյանի թիվ 1 մսուր մանկապարտեզ` 1 150 000 ՀՀ դրամ, Նաիրի համայնքի Զովունի բնակավայրի մանկապարտեզ` 500. 000 ՀՀ դրամ և Նաիրի համայնքի Նոր Գյուղ բնակավայրի մանկապարտեզ` 1 150 000 ՀՀ դրամ:
	Ընդունվել է ի գիտություն
Աշխատանքային կարգով քննարկվել է մարզպետի աշխատակազմի հետ, լրացուցիչ գումարներ պահանջվում էին չկայացած մրցույթների մասով, որոնց համար գումարները հատկացվելու են առաջիկայում արդեն կնքված պայմանագրերի չափով։

	7․ ՀՀ Արագածոտնի մարզպետի աշխատակազմ
	18.02.2025թ․

	
	N 01/8/01131-2025

	Տեղեկացնում ենք, որ ««Հայաստանի Հանրապետության 2025 թվականի պետական բյուջեի մասին» օրենքում փոփոխություն և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն

	8․ ՀՀ Սյունիքի մարզպետի աշխատակազմ
	18.02.2025թ․

	
	N 01//01167-2025

	Ի կատարումն ՀՀ փոխվարչապետի 2025 թվականի փետրվարի 17-ի  N /03.62/5153-2025 հանձնարարականի, հայտնում ենք, որ «Հայաստանի Հանրապետության 2025 թվականի պետական բյուջեի մասին» օրենքում փոփոխություն և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու վերաբերյալ նախագիծը քննարկվել է ՀՀ Սյունիքի մարզպետի աշխատակազմում, ինչի վերաբերյալ առարկություններ չունենք:
           Սակայն տեղեկացնում ենք նաև, որ ներկայացված նախագծում ներառված չէ էլեկտրական սալօջախի համար ֆինանսական միջոցներ, չնայած այն փաստին, որ 2024 թվականին մի քանի անգամ կազմակերպվել է գնման գործընթաց, սակայն պայմանագիր չի կնքվել՝ մասնակից չլինելու պատճառով:
	Ընդունվել է ի գիտություն
 Չկայացած մրցույթների մասով մարզպետների աշխատակազմերին հանձնարարվել է հայտարարել պայմանով մրցույթ առանց գնորոշման («Գնումների մասին» օրենքի 15–րդ հոդվածի 6–րդ մասի 1–ին կետին համապատասխան) և այդ չափաբաժիններով գումարները կհատկացվեն պայմանագրային գումարների հիման վրա:

	9. ՀՀ Արմավիրի մարզպետի աշխատակազմ
	18.02.2025թ․

	
	N 01/6.1/01232-2025

	    Տեղեկացնում եմ Ձեզ, որ Արմավիրի մարզպետի աշխատակազմի կողմից քննարկվել է ««Հայաստանի Հանրապետության 2025 թվականի պետական բյուջեի մասին» օրենքում փոփոխություն և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ կան հետևյալ առաջարկությունները։
   ՀՀ կառավարության որոշման նախագծի համաձայն ՀՀ Արմավիրի մարզի 27 մանկապարտեզների գույքի և տեխնիկայի ապահովման համար նախատեսվում է հատկացվել 36 245 300 ՀՀ դրամ, սակայն ըստ Արմավիրի մարզպետի աշխատակազմի 2024 թվականին  ՀՀ Արմավիրի մարզի մանկապարտեզների գույքի ձեռքբերման համար կազմակերպված ընթացակարգերի արդյունքում հարկավոր է, ոչ թե 27 մանկապարտեզների գույքի և տեխնիկայի ապահովում, այլ  28 մանկապարտեզների, նախագծի ցանկում ներառված չէ «Վաղարշապատ համայնքի թիվ 10 «Ոսկեհատ» մանկապարտեզ» ՀՈԱԿ-ը։  Միաժամանակ հայտնում եմ, որ 2024 թվականին  ՀՀ Արմավիրի մարզի մանկապարտեզների գույքի ձեռքբերման համար կազմակերպված ընթացակարգերի արդյունքում 28 մանկապարտեզներին  ամբողջությամբ  չեն  մատակարարվել 15 չափաբաժին, որոնք այժմ ձեռք բերելու համար անհրաժեշտ է 99 660 000 ՀՀ դրամ։ Չափաբաժինները չմատակարարելու պատճառների մասին ծանուցվել է ՀՀ ԿԳՄՍ նախարարությանը (կից ներկայացնում եմ ծանուցված գրությունը)
  Կից ներկայացնում եմ տեղեկատվություն՝ ըստ 28 մանկապարտեզների գույքային ամբողջականությունն ապահովելու համար անհրաժեշտ ֆինանսական միջոցների։
	Ընդունվել է ի գիտություն
 Չկայացած մրցույթների մասով մարզպետների աշխատակազմերին հանձնարարվել է հայտարարել պայմանով մրցույթ առանց գնորոշման («Գնումների մասին» օրենքի 15–րդ հոդվածի 6–րդ մասի 1–ին կետին համապատասխան) և այդ չափաբաժիններով գումարները կհատկացվեն պայմանագրային գումարների հիման վրա:

	10․ ՀՀ Տավուշի մարզպետի աշխատակազմ
	18.02.2025թ․

	
	N 01//00792-2025

	««Հայաստանի Հանրապետության 2025 թվականի պետական բյուջեի մասին» օրենքում փոփոխություն և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու մասին» ՀՀ կառավարության որոշման նախագծում առաջարկում եմ ՀՀ Տավուշի մարզպետի աշխատակազմին հատկացնել 24698,1 հազար ՀՀ դրամ գումար՝ ՀՀ Տավուշի մարզի Այրումի, Գանձաքարի, Հաղթանակի, Արծվաբերդի, Այգեձորի և Խաշթառակի մանկապարտեզների համար մարզպետի աշխատակազմի կողմից 2024 թվականին «Գնումների մասին» ՀՀ օրենքի 15-րդ հոդվածի 6-րդ կետի հիմունքներով կազմակերպված մրցույթների արդյունքում կնքված պայմանագրերի ֆինանսավորումների համար: Հաշվի առնելով, որ նշյալ մանկապարտեզների համար կնքված պայմանագրերի ֆինանսավորման ժամկետները լրանում են երկրորդ եռամսյակում՝ կից ներկայացնում եմ գնումների անվանացանկի հավելվածը:
	Ընդունվել է

	11․ ՀՀ տարածքային կառավարման և ենթակառուցվածքների նախարարություն
	18.02.2025թ․

	
	N ԴԽ/23.1/5637-2025

	    ՀՀ կառավարության ««Հայաստանի Հանրապետության 2025 թվականի պետական բյուջեի մասին» օրենքում փոփոխություն և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու մասին» որոշման նախագծի վերաբերյալ առաջարկում ենք հետևյալը․
	N 4 և N 5 հավելվածներում արդյունքային ցուցանիշները արտահայտել միայն  «Առաջին կիսամյակ» և «Տարի» սյունակներում՝ համապատասխանեցնելով Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման  N 9 և N 9․1 հավելվածների ձևաչափերին։
	N 6 հավելվածում ճշգրտել նվազեցվող 149,152․9 հազ․դրամ գումարը, քանի որ ՀՀ  կառավարության որոշման նախագծի հիմնավորման և հավելվածների համաձայն անհրաժեշտ գումարը  կազմում է 148,885․9 հազ․դրամ։
	Չի ընդունվել
· ՀՀ կառավարության 27.12.2025թ․–ի  N 2060-Ն որոշման NN 9 և 9.1 հավելվածներում 1236 ծրագրի մասով ներառված են նաև 1–ին և 3–րդ եռամսյակների արդյունքային ցուցանիշները։
· Հատկացվող գումարները փոխվել են, իսկ լրակազմով գույքի մնացորդը հնարվոր չէ մասնատել



		Խմբագրել N 5 հավելվածի վերնագիրը, քանի որ փոփոխություն և լրացում կատարվում է Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման  N 9․1 հավելվածում։
	N 5 հավելվածի 9-րդ տողում «ԲԳԿ» հապավումը փոխարինել «ԲՍԿ» հապավումով։
	Ընդունվել է

	12. ՀՀ Լոռու մարզպետի աշխատակազմ
	

	
	

	Ի կատարումն ՀՀ տարածքային կառավարման և ենթակառուցվածքների նախարարի 15.01.25թ. թիվ ԴԽ//594-2025 գրությամբ տրված հանձնարարականի, տեղեկացնում ենք, որ Սպիտակ համայնքի «Մոդուլային» տիպի մսուր-մանկապարտեզի գույքի ձեռքբերման նպատակով կազմակերպված գնման ընթացակարգերը ավարտված են և բոլոր 83 չափաբաժինների մասով կնքվել են համապատասխան պայմանագրեր: Գումարի հատկացման դեպքում կկնքվեն համաձայնագրեր, որի նպատակով ներկայացնում ենք անհրաժեշտ տեղեկատվությունը:
	Ընդունվել է




